
ACTA DA SESION ORDINARIA DA COMISION INFORMATIVA DE COOPERACION LOCAL,
TRANSFRONTEIRIZA E DE COORDINACION DAS EMERXENCIAS PROVINCIAIS DO DIiA

18/09/2026

ASISTENTES
PRESIDENTA: D.° Maria Pilar Ramallo Vazquez
VOGAIS: D. Roberto José Alvarez Carrero

D. Belén Cachafeiro Anta en substitucién de D.® Luisa Maria
Sdnchez Méndez

. Rafael Dominguez Artime

. Jorge Cubela Lopez

. JesUs Vazquez Almuifa

. Ricardo Martinez Chantada

O O U U O

. Manuel Alejandro Lorenzo Alonso

D. Juan Pablo Castillo Amigo

D.® Nuria Rodriguez Rodriguez

D. Gorka Gémez Diaz

D.® Digna Rosa Rivas Goémez

D.? Ana Laura Iglesias Gonzdlez en substitucién de D. Paco
Ferreira Gonzdlez

D. Gregorio Luis Agis Gomez

D. Javier Iglesias Mougdn

D. Xosé Cesdreo Mosquera Lorenzo

D.? Maria Ortega Ifiarrea en substituciéon de D.” Beatriz Lomba
Rodriguez

Sendo as doce horas e cinco minutos do dezaoito de setembro do ano dous mil
vinte e seis, reinense no Pazo Provincial os Sres./as. Deputados/as arriba
relacionados, en sesion ordinaria, e baixo a Presidencia de D° Maria Ramallo
Vazquez. Actia como secretario o xefe do Servizo de Cooperaciéon, D. Marcos

Aredn Gonzdlez.

Aberta a sesion pola presidenta, pdsase ao estudo dos asuntos incluidos na Orde
do Diq, sobre os que recaeron os seguintes ditames:

1. Aprobacién da acta da sesién anterior (Expte. 2026064977)

Aprébase a acta da sesién anterior (CSV: H765HVWR2462XT55), correspondente
a sesion extraordinaria celebrada o catro de setembro do ano dous mil vinte e
seis, por unanimidade.

2. Ditaminar a aprobacién da prérroga do Plan Provincia Extraordinaria - Plan Extra
(Expte. 2024062370)

De conformidade co establecido nos artigos 123 a 126 do Real Decreto 2568/1986, do 28 de
novembro, polo que se aproba o Regulamento de organizacidn, funcionamento e réxime xuridico
das Entidades Locais, con caracter previo & sUa elevacion ante o Pleno para a sUa aprobacion,
sométese ao ditame da Comision Informativa de Cooperacion Local, Transfronteiriza e de

Coordinacion das Emerxencias Provinciais a sequinte proposta de acordo:

“"APROBACION DA PRORROGA DO PLAN PROVINCIA EXTRAORDINARIA - PLAN EXTRA
(Expte. 2024062370)

ANTECEDENTES

O Pleno da Deputacion, na sua sesion extraordinaria do 18 de outubro de 2024, mediante o
acordo nUm. 2.8272, aprobou as bases reguladoras e a convocatoria do Plan Provincia
Extraordinaria — Plan Extra, en diante Plan Extra, publicadas no Boletin Oficial da Provincia de
Pontevedra (BOPPQO) nim. 206 do 22 de outubro de 2024.

Asi mesmo, advertido un erro de feito no apartado 6.2.1.d) das bases reguladoras, procedeuse a
sUa correccion no acordo plenario nUm. 16.8311, adoptado na sesiéon ordinaria de 29 de
novembro de 2024, publicado no BOPPO nUm. 240, do 11 de decembro de 2024.

Do mesmo xeito, o apartado quinto das bases reguladoras foron obxecto de modificacion no
acordo plenario extraordinario num. 2.8369, adoptado na sesion extraordinaria de o7 de marzo
de 2025, publicado no BOPPO nUum. 51, polo que se acorda incrementar o crédito inicial en
2.799.316,56 € con cargo a aplicacion orzamentaria 2025/942.9420.762.84, asi como suprimir o
segundo apartado da mencionada base quinta que di: "O Plan Provincia Extraordinaria — Plan
Extra non poderd ser obxecto de prorroga”. Posteriormente, na sesion ordinaria do dia 25/04/2025,

mediante o acordo 5.8396, modificouse a base Quinta, quedando redactada co seguinte teor

literal: “(...)Os concellos, en atencidn a sua capacidade financeira, poderan financiar a sua parte nas
anualidades 2025-2026 con cargo ao Plan +Provincia da anualidade correspondente”.

As subvencions concedéronse polo Pleno provincial na sUa sesion extraordinaria de 07/03/2025,
mediante o acordo num. 3.8370.

O Plan Provincia Extraordinaria — Plan Extra esta desefiado como unha ferramenta de apoio
adicional en beneficio dos concellos, co obxectivo de que os municipios dispofian dun mecanismo
de axuda innovador adaptado as sUas necesidades, con capacidade financeira suficiente e dotado
da maior flexibilidade para permitirlles afrontar os retos que a cidadania demanda nos seus
respectivos territorios locais e, por tanto, contribuir & potenciacion do territorio provincial no seu
conxunto e construir unha provincia mais forte e moderna, unha provincia onde vivir mellor e, en
definitiva, con mais servizos e de mais calidade.

Tratase dun plan que xorde da necesidade de que as administracions orienten a sua planificacion
de investimentos cara a fins de relevancia estratéxica, co fin de equilibrar a prestacion dos
servizos en todo o territorio e de acadar investimentos atractivos que contriblan a mellorar as
dindmicas demograficas e sexan investimentos publicos operativos, eficientes e

transformadores cun efecto positivo real no modelo de vida que queremos para a nosa vecifianza.

O Plan Extra ten como beneficiarios 59 concellos da provincia con poboacion inferior a 50.000

habitantes e estruturase en catro tipoloxias de investimento:

- Novas infraestruturas publicas (construcion de edificacions, inmobles ou equivalentes;
novos equipamentos, dotacions, instalacions ou outras analogas).

- Infraestruturas publicas existentes (rehabilitacion, mellora, modernizacion e reforma).

- Intervencion en espazos publicos urbanos ou naturais (humanizacion, urbanizacion,
reurbanizacion, recuperacion e mellora).

- Elementos necesarios para a recollida separada de biorresiduos de orixe doméstica - 5°
contedor (compra de vehiculos; compra de contedores; outros elementos necesarios
para o cumprimento das obrigas establecidas no artigo 25.2 b) da Lei 7/2022, de 8 de
abril, de residuos e solos contaminados para unha economia circular).

O financiamento do Plan Extra ascende a trinta e cinco milldns de euros (35.000.000,00 euros),
financiados con fondos propios da Deputacion, imputables & aplicacion orzamentaria
2026/942.9420.762.84.2024, e dous millons setecentos noventa e nove mil trescentos dezaseis
euros con cincuenta e seis céntimos (2.799.316,56 euros), con cargo a un crédito extraordinario,

imputable a aplicacion orzamentaria 2026/942.9420.762.84.2025, o que fai un total de trinta e

sete millons setecentos noventa e nove mil trescentos dezaseis euros con cincuenta e seis

céntimos (37.799.316,56 euros).

Asi mesmo, a base 16.2 das reguladoras, relativa & execucion dos investimentos, establece que
os investimentos deberan estar executados na sUa totalidade o 31 de outubro de 2026 e deberan
xustificarse no prazo de cinco meses desde a sua finalizacion, sen exceder, en todo caso, 0 31 de

marzo de 2027.

Non obstante, os investimentos propostos polos concellos, ao abeiro do Plan Extra, estan
suxeitos a certas dificultades administrativas derivadas da sUa envergadura e do proceso para
obter as autorizacions necesarias para a execucion das obras. Nesta situacion atopase, entre

outros, o Concello de Tui (expte. 2024077413), tal e como se recolle na sua solicitude de prérroga.

A dilacion na obtencion das licenzas e dos permisos necesarios esta a provocar retrasos no
desenvolvemento dalguns dos investimentos subvencionados, polo que se estima conveniente
estender o prazo de execucion e, consecuentemente, tamén o de xustificacion, co fin de garantir
que os concellos dispofan do tempo suficiente para xestionar a realizacion das actuacidns

subvencionadas cumprindo coas cautelas impostas pola normativa vixente.

A experiencia destes Ultimos anos evidencia o notable incremento na complexidade da xestion
destes expedientes, que depende tanto do acerto das entidades interesadas na presentacion da

documentacion coma da axilidade dos entes encargados de emitir as autorizacions sectoriais.

Asi mesmo, debe terse en conta que os beneficiarios das axudas son os concellos de menos de
50.000 habitantes e, polo tanto, aqueles con maiores carencias en materia de xestion. A falta de
persoal, xunto coa obriga de velar pola correcta aplicacion da lexislacion, en materia de termos
e prazos, para promover a concorrencia na contratacion publica, sobre todo en proxectos de gran
contia economica como os que estan acollidos no Plan Extra, provoca atrasos nas fases de
preparacion e adxudicacion dos contratos e, consecuentemente, a diminucion do tempo
dispoiiible na fase de execucion. Nesta situacion atopanse os Concellos de A Caniza (expte.
2024076712), Lalin (expte. 2024077429), O Campo Lameiro (expte. 2024077752), Tui (expte.
2024077413), A Guarda (expte. 2024076577), e Poio (expte. 2024076616)

Tamén debido a envergadura dos investimentos, alguns concellos tiveron que solicitar outras
axudas publicas, demorandose mais do previsto os tramites administrativos, o que provocou a

dilacion dos procesos de licitacion, facendo moi complicado cumprir os prazos de execucion.

Nesta situacion atopase, entre outros, o Concello de Lalin (expte. 2024077429), de acordo coa

sUa solicitude de prorroga.

Por outra banda, a situacidon macroeconomica internacional ocasiona en moitos contratos
publicos problemas de subministro de materiais. Asi mesmo, hai que ter en conta que os prezos
das materias primas, necesarias para a execucion de certas unidades de obra, incrementaronse
enormemente no Ultimo ano, o que repercutiu de maneira moi importante nos contratos dos

investimentos.

Os contratistas estan a evidenciar como se altera fortemente a economia dos contratos por mor
do incremento dos custos, incremento que non era previsible no momento da licitacion e que
esta a retrasar a execucion dos investimento e que os concellos tefian que buscar formas de

financiamento adicional.

Asi mesmo, as condicions meteoroldxicas adversas rexistradas durante os meses de inverno do
pasado ano, caracterizadas tanto polas elevadas precipitacions como pola sucesion de fortes
temporais, provocaron a paralizacion temporal de diversas obras. Esta circunstancia fixo
necesario ampliar os prazos de execucidn unha vez que foi posible retomar os traballos, xerando
demoras adicionais na realizacion dos investimentos por causas alleas tanto as empresas
contratistas como aos propios concellos. Nesta situacion atopase, entre outros, o Concello de
Valga (expte. 2024076125), tal e como se pon de manifesto na correspondente solicitude de

prorroga.

A todo isto hai que engadir que alguns concellos tiveron que reformular e modificar os seus
proxectos técnicos presentados no momento da concesion, uns como consecuencia da
necesidade de dar cumprimento as cautelas impostas pola normativa sectorial, outros debido a
necesidade de readaptar, na medida do posible, os proxectos aos prezos de mercado, outros
para dar resposta a imprevistos xurdidos durante a execucion dos traballos, etc.. — nesta
situacion atoparonse os concellos de Arbo (expte. 2024076221), Baiona (expte. 2024076982),
Barro (expte. 2024077046), Bueu (expte. 2024077689), Cambados (expte. 2024076252), A Caniza
(expte. 2024076712), Catoira (expte. 2024077084), Forcarei (expte. 2024076711), Fornelos de
Montes (expte. 2024075865), O Grove (expte. 2024077742), A Guarda (expte. 2024076577), Lalin
(expte. 2024077429), Marin (expte. 2024077077), Moafna (expte. 2024076249), Oia (expte.
2024077021), Poio (expte. 2024076616), Ponteareas (expte. 2024077026), Ribadumia (expte.

2024077780), Salvaterra de Mifio (expte. 2024076511), Sanxenxo (expte. 2024077368),

Soutomaior (expte. 2024077072), Tui (expte. 2024077413) e Vilanova de Arousa (expte.
2024077367)—, o que dificulta, e incluso impide en certos casos, o cumprimento do horizonte

temporal que se recolle nas bases reqguladoras.

Como consecuencia de todo o anterior, a dia de hoxe ningun dos 59 concellos beneficiarios
presentou a documentacion xustificativa final. Asi mesmo, ata oito concellos solicitaron xa unha
prorroga dos prazos establecidos, aos que poderian sumarse outros que, ainda que polo
momento non formularon formalmente a suUa solicitude, prevén ter que facelo ante as

dificultades para cumprir os prazos inicialmente fixados.

FUNDAMENTOS XURIDICOS
Consideracions xuridicas

A finalidade do Plan Extra é a axuda econdmica aos pequenos municipios para executar
proxectos estratéxicos de gran envergadura co fin de suplir as sUas carencias en infraestruturas
e dotacions, polo que a extincién do programa debe producirse no momento no que se realice o
investimento que fundamentou a concesion da axuda. Cémpre lembrar que, de acordo co artigo
8 da Lei38/2003, de 17 de novembro, xeral de subvencions (LXS), a xestion das subvencions debe
acomodarse ao principio de eficacia no cumprimento dos obxectivos fixados pola Administracion
outorgante. Deste modo, a non autorizacion da prérroga do programa ocasionaria a execucion

incompleta e deficiente de obras incluidas neste, o que iria en detrimento dos fins perseguidos.

Neste sentido, circunstancias sobrevidas e imprevisibles, non imputables & actuacion da
Deputacion e dos concellos beneficiarios, estan a producir retrasos na execucion das obras
incluidas no programa, o que implica que non se esta a respectar o horizonte temporal previsto

inicialmente nas bases.

En todo expediente de contido econdomico conflien dous tipos de normas: de legalidade

substantiva e de legalidade financeira, aplicables as diferentes actuacions da Administracion.

Desde o punto de vista xuridico, establécese que todos os actos deben ser sempre adoptados
polo 6rgano competente. Desde o punto de vista econdmico, como se recolle no Real decreto
lexislativo 2/2004, de 5 de marzo, polo que se aproba o Texto refundido da Lei reguladora das
facendas locais (TRLRFL), o 6rgano competente deberd adoptar os actos de autorizacion,
disposicidn, recofiecemento da obriga e proposta de pagamento no momento oportuno do

procedemento.

Os acordos de recofiecemento da obriga e libramento do crédito implican que previamente as
actuacions subvencionadas deben estar rematadas na sua totalidade e xustificadas. Na

conxuntura actual isto non sera posible se non se estende a vixencia do programa.

Na Lei 39/2015, de 1 de outubro, do procedemento administrativo comun das administracidns
publicas, prevese a ampliacion de prazos, tanto de oficio coma a peticion das persoas
interesadas. De acordo co artigo 32, esta ampliacidon podera acordarse antes do vencemento do
prazo que se vai ampliar, se as circunstancias o aconsellan e non se prexudican dereitos de
terceiras persoas, por un prazo que non exceda da metade do inicial. Asi mesmo, o artigo 70 do
Regulamento da LXS (RLXS) establece que, salvo precepto en contrario contido nas bases
reguladoras, o 6rgano concedente da subvencion podera acordar unha ampliacion do prazo de

presentacion da xustificacion que non exceda a metade deste.

O Plan Extra, segundo se sinala na base 162 das reguladoras, estende a xustificacion ata o 31 de

marzo de 2027, polo que debe entenderse que o programa esta vixente na actualidade.

Asi mesmo, a proérroga do Programa non produciria indefension nin prexuizo ningun aos 59
concellos da provincia incluidos no mesmo, dado que todos eles se benefician da ampliacion dos

prazos.

No artigo 70 do RLXS remitese as normas do procedemento administrativo comun, que esixen a
motivacion da ampliacion de prazos. Queda recollido no expediente a concorrencia dos motivos
que aconsellan esta ampliacion, derivada de circunstancias sobrevidas e imprevisibles, que, en

calquera caso, quedan féra do control tanto da Deputacién coma dos concellos.

Visto todo o anterior considérase que, ao cumprirse o recollido en puntos anteriores, deberia
permitirse a prérroga do Plan Extra, dado que as circunstancias asi o aconsellan e con iso non se
prexudican dereitos de terceiras persoas.

Competencia para resolver

Correspondelle ao Pleno da Deputacion, en virtude dos artigos 33 da Lei 7/1985, de 2 de abril,
reguladora das bases do réxime local, e 70 do Real decreto 2568/1986, de 28 de novembro, polo
que se aproba o Regulamento de organizacion, funcionamento e réxime xuridico das entidades

locais, por ser o 6rgano que aprobou as bases no seu dia.

A vista dos antecedentes e consideracions expostas, con base na documentacion relativa ao
citado Plan que obra no expediente, 4 vista dos informes da Secretaria Xeral, do 21 de agosto de
2026 (CSV: XTRS6H82IUKTBS7E), do xefe do Servizo de Cooperacion, do o1 de setembro de
2026 (CSV: QK2RIZG32QIAOEGV), e da Intervencion provincial, do o1 de setembro de 2026
(CSV: 27JBXEHNJ6Z61J5L), sométese ao ditame da Comisidn Informativa de Cooperacion Local,
Transfronteiriza e de Coordinacion das Emerxencias Provinciais a seguinte PROPOSTA DE
ACORDO:

1.°. PRORROGAR o prazo de execucion dos investimentos acollidos no Plan Provincia
Extraordinaria — Plan Extra ata o 31 de xullo de 2027.

2.°. PRORROGAR o prazo de xustificacion dos investimentos acollidos no Plan provincia
Extraordinaria — Plan Extra ata o 30 de novembro de 2027.”

Sometido a votacion este asunto, a Comision Informativa de Cooperacion Local, Transfronteiriza
e de Coordinacion das Emerxencias Provinciais, ditamina favorablemente, cos votos a favor
dos/as deputados/as do Grupo Provincial do PP (9) e do Grupo Provincial do BNG (2) e coa
abstencion dos/as deputados/as do Grupo Provincial do PSdeG-PSOE (6).

3. Mocién do Grupo Provincial do Partido Popular na Deputacién de Pontevedra
para instar ao Concello de Vigo ao desbloqueo dos convenios pendentes de
asinar do ano 2026 que suman 5 milléns de euros

De conformidade co establecido nos artigos 123 a 126 do Real Decreto 2568/1986,
de 28 de novembro, polo que se aproba o Regulamento de organizacioén,
funcionamento e réxime xuridico das Entidades Locais, sométese ao Ditame da
Comisién Informativa de Cooperacion Local, Transfronteiriza e de Coordinacion
das Emerxencias Provinciais a seguinte mocién con cardcter previo a saa

elevacioén 6 Pleno:

“EXPOSICION DE MOTIVOS

A Deputacién Provincial de Pontevedra ten manifestado de forma reiterada e
inequivoca a sUa total disposicion a investir na cidade de Vigo e a colaborar
estreitamente co seu Concello. Non obstante, a vecifianza de Vigo atépase hoxe
ante unha pardlise incomprensible duns fondos publicos cruciais para o
desenvolvemento urbano debido, Gnica e exclusivamente, ao empecinamento e
as trabas politicas interpostas polo alcalde de Vigo, Abel Caballero.

A situacién administrativa e técnica dos convenios correspondentes ao presente
exercicio 2026 demostra cal é a realidade dos feitos fronte ao relato do goberno
local:

o Convenio de humanizacién da raa Rosalia de Castro: aprobado pola
Deputacién e remitido oficialmente ao Concello de Vigo no mes de xufio. Conta
cun orzamento da institucion provincial de 1,7 milldons de euros.

o Convenio de humanizacién da rda Doutor Carracido: aprobado pola
administraciéon provincial por importe de 2,1 millbns de euros. Enviado ao
Concello en agosto.

o Restan 1,2 milléns de euros por asignar para novas obras no municipio. A
Deputaciéon leva meses agardando a que o Concello concrete a que actuacions

quere destinar este difieiro e, ante o seu absoluto silencio, a propia institucién
provincial tivo que formular propostas.

Coémpre sublifiar que o convenio proposto é idéntico ao que xa foi aprobado e
asinado polo Concello de Pontevedra, cuxos cidaddns xa desfrutan deses
investimentos porque o seu goberno entendeu as regras elementais de lealdade
institucional.

Esa colaboracién entre administracions € a que fixo posible moitos dos
investimentos que a Deputacién comprometeu para Vigo durante o actual
mandato, ata alcanzar cifras récord. E, tal como manifestou en reiteradas
ocasidns a representante provincial na cidade, Luisa S@nchez, existe a firme
determinacion de dar continuidade a esa aposta, coa garantia de que o Concello
disporda doutros 5 milldbns de euros para novos convenios a partir do 1 de xaneiro
de 2027.

Por todo iso, o Grupo Provincial do Partido Popular na Deputacién de Pontevedra
presenta as seguintes:

PROPOSTA DE ACORDOS

1. Instar ao Concello de Vigo a que a proceda de xeito inmediato & aprobacion
dos convenios de investimento de 2026 remitidos pola Deputacién de
Pontevedraq, relativos as obras de humanizacién das raas Rosalia de Castro e
Doutor Carracido.

2. Instar ao Concello de Vigo a que presente a Deputaciéon de Pontevedra a
relacion de actuaciéns e proxectos aos que desexa destinar os 1,2 milléns de
euros do exercicio de 2026.

3. Instar ao Concello de Vigo a abandonar a estratexia de confrontacion
permanente e a traballar de xeito coordinado e leal coa Deputacién de
Pontevedra en beneficio da cidade.

En Pontevedrag, a 15 de setembro de 2026
(documento asinado dixitalmente)
Jorge Cubela L6pez

Voceiro do Grupo Provincial do PP na Deputacién de Pontevedra “

Sometido a votaciéon este asunto, a Comisién Informativa de Cooperaciéon Local,
Transfronteiriza e de Coordinacién das Emerxencias Provinciais, ditamina
favorablemente a referida mocién, cos votos a favor dos/as deputados/as do Grupo
Provincial do PP (9) e as abstenciéns dos/as deputados/as do Grupo Provincial do
PSdeG-PSOE (6) e dos/as deputados/as do Grupo Provincial do BNG (2).

Deputacion
Pontevedra

4. Rogos e preguntas
Non houbo

E non habendo mdis asuntos que tratar, a Presidencia da por finalizada a reunién,

sendo as doce horas e dez minutos, do que, como secretario, dou fe.

Pontevedra, na data da sinatura electrénica
O secretario da Comision,

Marcos Aredn Gonzdlez

Firmado por: MARCOS AREAN GONZALEZ - ***8886**
Cargo: Xefe do Servizo de Cooperacién cos Municipios

Data: 18/09/2026 13:20

